
-Nizzikom hajr għal dak li gĦamiltu għalija, itda minn 
hawn u ftit jiem oħra rrid inwettaq dak li wegħidt lil dawk 
il-qabda nies bla ruħ. 

U ma qalx ħażin, għax ftit żmien wara huma ħallsu qares 
dak li għamlu lil Ġulju cesare u lil sħabu u lil min jaf kemm 
nies oħra. 

Wara dan li ġara, Ruma ħalfet li għandha teqred dan 
il-għajb minn ma' dwarha u ħalliet din il-ħaġa f'idejn il-qalbieni 
Oneo Pompeo li, flimkien ma' nies oħra ta' ħila u saħħa, sab 
it-tarf ta' dawn in-nies ta' qattagħni, għad li illum, milli jidher, 
reġgħu nibtu b'għadd kbir fl·inħawi ta' l-Amerka u taċ-Ċina. 

N. BIANCARDl. 

IMSEJKEN JIENA! 

Lit-żagħżugħ auke Aquilina kittieb. 

Oh x'ħasra kbira kienet din għalija, 
Li niġi ngħix ħajjet id-dmugħ u l-hemm: 
Nixrob il-morr u l-qrusa b'duwa għaslija : 
Nixrob b'qawwiet is-saħħa }-eqqel semm I 

Oh x'baħar kbir ta' wġigħ u dieq u dmija 
Q'għed taqsam ħajjti biex bil-mewt tintemm: 
Għal xejn infittex serħ l-imħabba fija : 
Għalxejn infittex tagħha l-kif u l-kemm! 

U jiena mmut u ndub u mmur għal dejjem, 
. Bħalkieku qatt ma kont fuk dina l-art, 
Minngħajr ma nħalli ħliqa lili tqejjem ... 

U nitlaq hekk warajja d-dinja lsira 
U kul1ma fiha jati xewk u ward: 

. Biżżejjed vers għalija bħal tifkira. 

